
Aḥric 101 - Tamuɣli tamatut ɣef Tira Iqedsen : 

Lsas n Rebbi akk-d lbaraka n yegduden n ddunit di Lmasiḥ 

Isiwi n temsirt 101 

1. Ad nissin s umata ɣef wayen yeḍran d wayen yexdem yasuɛ Lmasiḥ.

2. Ad nefhem belli lemɛahda i d-yettunefken i Yebrahim teḍra-d di Lmasiḥ.

3. Aseǧhed n teflest-nneɣ di Sidi Rebbi imi yella d win yettaṭṭafen deg wawal-is yerna

yettbarak wid akk itteklen ɣef Lmasiḥ akken ad ten-isellek. 

4. Tikkin deg useḍru n wayen ihegga Sidi Rebbi i ubarek n yegduden s tmesliwt n Linǧil.

Timsirin 

❶ Lweɛd yettunefken i Yebrahim : D lbaraka i yegduden meṛṛa

❷ Agzul ɣef umezruy n Lɛahd aqdim

❸ Linǧilat : Inagan i ywalan i d-yeḥkan ɣef tissin n Lmasiḥ

❹ Tamezdayt tmezwarut : imceggɛen ssawḍen taflest tamasiḥit ɣer tqerna n ddunit

❺ Tibratin : aselmed i tmezdayt

Tazwert 

Iswi n temsirt-agi d tamusni s umata n tyektabt iqedsen. Yasuɛ s timmad-is yefka-yaɣ-d aselmed 

agejdan ara ɣ-yawin ad nefhem tikti tagejdant n tektabt iqedsen : « Tessenqadem Tira Iqedsen acku 

yes i tesɛam tudert ur nkeffu. D Tira-yagi i d-ittcehhiden fell-i, kunwi ur tebɣim ara ad d-tasem ɣur-

i! ». (Yuḥanna 5.39-40).  

Deg yiwet n tseddart nniḍen, Yasuɛ yenna-d : « … ilaq ad yeḍru wayen akk yuran fell-i di ccariɛa n 

Musa, di tektabin n lenbiya akkd ihellilen ». S wakka i sen-yeldi lefhama-nsen, dɣa fehmen tira » 

(Luqa 24.44-45). Lmasiḥ, m’ara yili yemmeslay-d ɣef ccariɛa n Musa, tiktabin n Lenbiya neɣ ihellilen, 

yettmeslay-d ɣef Lɛahed aqdim. 

S tidett, di lawan-nni, agdud n Israil yesdukel-ed akk Tira n Lɛahed aqdim di tlata n yeḥricen-agi. 

Yasuɛ yusa-d akken ad yesnekmal Tira n Lɛahed aqdim yerna yettader-itent-id s waṭas akken ad 

yessiweḍ aselmed-ines. 

➢ Tikti tagejdant n Wedlis Iqedsen, d leqsed n Sidi Rebbi i leslak n yal amdan s Yasuɛ Lmasiḥ.

Ass-a, Adlis iqedsen yesdukel-ed 39 n yedlisen yellan di Lɛahed aqdim, am akka : 

✓ Idlisen n Musa Si Laṣel n dunnit ar Asmekti 

✓ Idlisen n umezruy Si Yacuɛa ar Istir 

✓ Idlisen n isefra Si Yub ar Ccna n ccnawi 

✓ Idlisen n Lenbiya Si Icɛaya ar Malaxi 

Lɛahed ajdid, llan deg-s 27 n yedlisen : 4 n Linǧilat akk d lecɣal n yemceggɛen, yellan am yedlisen n 

umezruy ; 21 n tebratin (si tebratt i wat Ruman ar tebratt n Yuda), yellan d tibratin yeččuren d 

aselmed i tmezdayin ; ma yella d adlis Aweḥḥi, d adlis i yesselmaden ɣef tuɣalin n Lmasiḥ. 

Yasuɛ Lmasiḥ, ihegga-d abrid i tira n Lɛahed ajdid. Yextar 12 n yemceggɛen, yellan d inagan-is, d 

nutni i d-yessawḍen aselmed-ines akken yella (Yuḥanna 15.26-27). Iceggeɛ-asen-d Ṛṛuḥ Iqedsen 

akken ad asen-yili d lemɛawna deg wesmekti akk-d tira (Yuḥanna 14.26). Tamezdayt tebna ɣef lsas 

n uselmed n yemceggɛen (At ifasus 2.20). 

➢ Idlisen yellan deg Adlis Iqedsen ttbegginen-d amseḍfer di tira yeddukklen, talemmast-is d

Yasuɛ Lmasiḥ

✓ Lɛahed aqdim yemmeslay-ed s wudem ibanen tissin n Yasuɛ Lmasiḥ

✓ Ad naf di Linǧilat tagwa n inagan yellan yid-s

✓ Ayen i d-yeqqimen di Lɛahd Ajdid, i d-uran inagan-agi yeddren yid-s, iḥekku-d amek i

tettwasbedd d wamek i tegma tmezdayt. Imceggɛen beccren lexber n lxir n leslak di 

Yasuɛ Lmasiḥ, rnan slemden ayen akk i sen-dyumer Yasuɛ Lmasiḥ. 

 Tagwa 

Amḍebar n terbaɛt-nwen awen-ed-ibegen tavidiuţ naɣ awen-ed-iɣer chada id-iteweṣifen asentel n 

waḥric-agi. 

Tamsirt ❶ : Lweɛd n Rebbi i Yebrahim 
Lbaraka i yegduden n ddunit 

Isem : _________________________________________________ Ass : _____________________ 

Iswiyen n temsirt 

1. Ad nessiweḍ a nefreẓ ger tamiwin yemxalafen n Udlis Iqedsen (wali tazwert).

2. Ḥmed Rebbi ɣef wayen akk i yewɛed d leslak i d-yefka baṭel, s ṛṛeḥma-ines ; ad nerr d ayla-

nneɣ ayen akk i yewɛed deg wawal-is, aya s lettkal i d-itekken si teflest. 

3. Ad nefhem belli Sidi Rebbi yessawal-ed i wid yellan d ayla-s akken ad ssiwḍen lbaṛaka n

Yebṛahim i yegduden n ddunit. 

4. Ad nesbedd kan lettkal-nneɣ ɣef Rebbi di tmeddurt-nneɣ, ad s-naɣ awal deg wayen akk i ɣ-d-

yessutur. 



Deg ixfawen imezwura n wedlis Laṣel n dduint, Musa yeḥka-d amek i texleq ddunit, ɣef 

wamek i teɣli talsa deg ddnub, ɣef lḥemla n waman d lebni n lbeṛj n Babil anda akken Sidi Rebbi 

yefka-d beṭṭu ger yemdanen ; yebḍa-ten ɣef yegduden syin akin mwezzaεen ɣef yal tamnaṭ n ddunit. 

Deffir n waya, ad nwali tameddurt n Yebrahim s ttfaṣil, netta yellan d tasarutt ɣef wamek yebɣa 

Rebbi ad yexdem i leslak n leǧnas meṛṛa. 

Ɣer adlis Laṣel n ddunit 12.1-5, Laṣel n ddunit 15.1-6 d at Ṛuma 4.15 d 16-25 

Di tektabt n Laṣel n Ddunit 12.2-3, ad naf lewɛud ni yexedem Rebbi i Yebrahim. Dacu i yewɛed 

Rebbi ad t-yexdem i Yebrahim ? 

Sennig n Yebrahim, Rebbi yewɛed ad ibarek 3 trebbaɛ nniḍen, anta-tent ? 

1. 

2. 

3. 

Deg wayen yuran di laṣel n ddunit 12.1-5, init-ed ma yella yecreḍ deg Yebrahim ad yexdem 

kra iwakken ad t-ibarek ? Init-ed ayɣer ? 

 Yebrahim isken-aɣ-d amek ara nili d iḥeqqiyen zdat n Rebbi. Init-ed amek i yezmer ad yili d 

lemtel i nekkni ? (Laṣel n ddunit 15.1-6). 

 

 

 

 Yebrahim yumen d akken Rebbi ad yexdem yiwen n lbeṛhan d ameqqran. Anwa ? (At Ṛuma 

4.19-21.) 

 

 

 Ma nwala amedya n Yebrahim, s wacu i ylaq a namen iwakken ad d-nban d iḥeqqiyen zdat 

n Rebbi ? At Ṛuma 4.23-25) 

 

 

 Ɣef lsas n wayen id-ɣram, init-ed anta tiririt i yṣeḥḥan : 

 Rebbi yewɛed ad ibarek anagar ccetla n Yebrahim  

 Rebbi yebɣa Yebrahim ad yili d lɛinṣer n lbaraka i wiyaḍ 

 Yebrahim ad yili d lɛinṣer n lbaraka i leǧnas meṛṛa. 

 Rebbi yefka-d lweɛd i Yebrahim i yeɛnan leǧnas meṛṛa n ddunit. 

 Ma nwala amedya n Yebrahim, ad naf lemziya ɣer Rebbi s lecɣal-nneɣ yelhan. 

 Yebrahim yumen Rebbi mi s-d-yewɛed d akken ccetla-ines as tili am annect n yetran 

n igenni 

 Wid yesɛan taflest n Yebrahim ad ttusemmin 'tarwa n Yebrahim'. 

 Leqdic n zyada  

1. Ccnut yiwen n ccna n ucekkeṛ i d-yettbegginen tadukli-nneɣ di Lmasiḥ, amedya : 

− Rebbi d Ameksa-w 

− Ad ḥemdeɣ Rebbi ilha  

− Illu Amekdi 

− Fell-ak i ttekleɣ 

2. Walit tafidyutt-agi i d-iḥekkun ɣef Yebrahim. Syin akin mmeslayet ɣef isteqsiyen-agi : 

Deg wanda i wend-yessutur Rebbi ad tetteklem fell-as ? D acu ara tedjem i wakken ad 

terrem i usiwel-ines ? 

https://www.youtube.com/watch?v=LKP7VswA0w8
https://www.youtube.com/watch?v=vEC7m9n_z4g
https://www.youtube.com/watch?v=cmrTvVdrDHg
https://www.youtube.com/watch?v=kG95qKTlvLg&list=PLsrF6jSFLeBNmWiMH7IDSce_Rf-Y1aQ9C
https://www.theobule.org/video/la-vocation-d-abraham-gn-12-1-7-15-1-6-16-1-17-2-6-8b/356

 Leqdic 

1. Ssutret i Rebbi di tẓallit akken a wen-d-yefk taflest iǧehden am tin n Yebrahim. Ma yella 

tcukkem di Rebbi kra n tikelt di tudert-nwen neɣ ma yella yessawel-awen-d au s-terrim ara 

awal, init-ett i Rebbi, ddmet leqsed ad s-taɣem awal. 

2. Ma yella tettrajum si zik Rebbi ad d-iger afus-is ɣef kra n temsalt i kun-iceɣben ? Neɣ ma yella 

Rebbi yessuter-awen-d ad txedmem kra ur s-tezmirem ara ? (Ma yella win i d-yeḥkan aya, 

ẓẓallet fell-as). 

3. Myeḥkut wway gar-awen ɣef tegnatin i teddrem anda i tefkam (terram) laman di Rebbi, s 

teflest, tetteklem fell-as d akken ad d-yeḍru wayen i yewɛed. 

4. Deg ussan i d-iteddun, smeḥset i wayen ara wen-d-yini Rebbi ad txedmem-t, idiret taflest-

nwen s tiɣin n wawal-is. 

 Afraq 

Di ddurt-agi, ferqet d wiyaḍ ayen i tlemdem di temsirt-agi. Tzemrem daɣen ad txedmem tamsirt-agi 

akk-d wiyaḍ. 

Tamsirt ❷ : Agzul n umezruy n Lɛahd aqdim 
Amezruy n ccetla n Yebrahim d wemsellek i ylaqen ad d-yas 

Isem : _________________________________________________ Ass : _____________________ 

Iswiyen 

1. Ad neɛqel ayen yesɛan azal meqqren deg wayen yeḍran di lɛahd aqdim d wamek i 

ttemseḍfarent tedyanin. Ad nefhem daɣen amek i ylaq ad d-yass Lmasiḥ-Amsellek. 

2. A nefhem amek agdud n Rebbi di Lɛahd aqdim, am yegduden n ddunit meṛṛa, ibeggen-ed 

iman-is ur yezmir ara ad i qader leɛqed i yexdem Rebbi yid-es. 

3. Ad nesteɛref d s lexṣaṣ n tezmert-nneɣ iwakken ad nidir ayen i ɣ-d-yessutur Rebbi, aya ad d-

ibeggen belli ilaq ad nili ddaw n leɛnaya n ṛṛeḥma-ines. 

4. Ḥefḍet seg wul ayen yellan di lɛahd aqdim iwakken ad t-tferqem akk-d wiyaḍ. 

 

 Ɣer wanda i d-nessaweḍ ? 

1. Dacu i d-lemdem n wayen yesɛan azal meqqren di temsirt-agi ? 

2. Dacu i d-yellan mi tferqem ayen akka i tlemdem akk-d wiyaḍ ?  

3. Dacu i d-yewwi d lfayda di tudert-nwen wayen akka i tlemdem ?  

 Ɣret di Lecɣal n yemceggɛen ixef 7 d Asmekti 9.1-6 

 Di lecɣal n yemceggɛen ixef 7, stifan yewwi-d awal, ɣef lɛahd aqdim, yesfehm-it-d. Ččaret 

aḍris i d-iteddun s yismawen i wen-d-ittunefken. (Yettunefk-awen-d umadya di tazwara. 

(Yebṛahim) – Dawed – Isḥaq – Yeɛqub – Yusef – Yacuɛa – Sliman – Musa 

Rebbi ibeggen-ed iman-is i Yebṛahim, yenna-yas ad yeǧǧ tamurt-is akken ad iṛuḥ ɣer tmurt ara s-d-

yesken. (t.2 d 3) Yebṛahim yesɛa-d                               d mmi-s. (t.8) 

Isḥaq yesɛa-d mmi-s                               , yettusemman daɣen ‘Isṛayil’. Netta daɣen yesɛa-d tnac n 

warrac. (t.8) 

                               zenzen-t wayetma-s, yufa-d iman-is d akli di Maṣer. (t.9) Syin akin, yewwi-d baba-

s d watmaten-is akken ad ten-isellek si laẓ. 

Yeɛqub d warraw-is qqimen di Maṣer, dderya n dderya-nsen llan din azal n 400 n iseggasen. Ftin, 

uɣalen d agdud ameqran. (t.17) Dacu kan ɣer tagara, qehren-tn imaṣriyen. (t.18-19) 

Rebbi ibeggen-ed iman-is i                               deg udarnu iṛeqqen yessuter-as-d ad iruḥ a d-yessufeɣ 

agdud n Isṛyil si Maṣer. (t.30-34) 

                               yewwi agdud n Isṛyil ɣer tmurt i yewɛed Rebbi. (t.45) 

                              , yuɣal d agellid n Israyil, yebɣa ad yebnu afakan (lemqam) i Rebbi. (t.45-46) 

D mmi-s                              , i yebnan afakan-agi. (t.47) 

 Mi yessaweḍ Rebbi agdud-is ɣer tmurt i sen-ittuweɛden, s ufus n Yacuɛa, ayɣer i yessenger 

agdud i yettidiren din-a, yefka tamurt i wegdud n Isarayil ? Asmekti 9.1-6) 

 

 

 Deg umeslay-is i yemḍebbren n wat Israyil, acimi i yessaɣzef Stifan awal ɣef umezruy n 

Israyil ? (Lecɣal 7.51-53) 

 

 

 

 

 Amek i d-imettel imḍebbren-agi n wat Israyil ? (Ayen akka i d-yenna, yura daɣen deg ixef 9 

n wedlis Asmekti). 

 

 Dacu i yebɣa ad d-yini waya ? 

 

 

 Ɣef anwa i d-xebbren lenbiya n Israyil d akken ad d-yas ? S wacu i ilum Stifan iɛeggalen-agi 

n tesqamutt n wegdud ? (t. 52) 

 

 Di tseddarin 42 et 43, Stifan ibder-ed yiwen n nnbi n lɛahd aqdim isem-is Ɛamus. Nnbi-agi 

yedder di Israyil s waṭas n iseggasen deffir n Sliman. Ixebber-ed s lemḥasba n Rebbi ɣef ugdud n 

Israyil. Agdud-agi yettuḥaseb, teɣli-d fell-as twaɣit, am akken i t-iyenna Ɛamus d lenbiya nniḍen : 

agdud Israyil wwin-t amerhun ɣer Babil.  

Azal n setta leqrun i yellan ger wasmi i yruḥ wegdud n Israyil d ameṛhun armi d talalit n Lmasiḥ, d 

takemmict kan seg ugdud i yeqqimen di tmurt, yerna llan daɣen ddaw uzglu n ucengu abeṛṛani. 

 Ɣef wayen i d-yenna Stifan di snat n tseddarin-agi, acimi i yɛemmed Rebbi i wegdud n Israyil 

ad t-awin d ameṛhun ? (Ɛamus 5.25-27) 

 Leqdic n zzyada 

Ḥefḍet ayen akka yuran di lɛahd aqdim am akken i t-twalam di temsirt-agi. Gezmet-ed tiwelfin 

(images) i d-iteddun, sxedmet-ten akken ad d-teḥkum tadyant akken i teḍra. Atan weḍris i 

yeddukklen d 15 n twelfin-agi : 

1. Rebbi ibeggen-ed iman-is i Yabrahim, yenna-yas ad yeǧǧ tamurt-is ad iruḥ ɣer tmurt ara s-d-

yesken. 

2. Yebrahim yesɛa-d mmi-s Isḥaq. 

3. Isḥaq yesɛa-d Yɛqub i yettusmman daɣen ‘Israyil’. 

4. Netta daɣen yesɛa-d 12 n dderya. 

5. Yusef zenzen-t wayetma-s d akli, yufa-d iman-is di Maṣer. 

6. Syin akin, yewwi-d baba-s d wayetma-s ɣer Maṣer akken ad ten-isellek si laẓ. 

7. Yɛqub d warraw-is qqimen azal n 400 n iseggasen di Maṣer, ftin, uɣalen d agdud ameqqran. 

8. Dacu kan ɣer tagara n tallit-a qehren-ten imaṣriyen. 

9. Rebbi ibeggen-ed iman-is i Musa deg udarnu ireqqen, yumeṛ-as-d ad d-yessufeɣ agdud n Israyil 

si Maṣer. 

10. Yacuɛa yewwi agdud ɣer tmurt i yewɛed Rebbi. 

11. Dawed, yuɣal d agellid n Israyil, yebɣa ad yebnu afakan i Rebbi. Dacu kan Rebbi ur t-yeǧǧi ara. 

12. D mmi-s, Sliman, i yebnan afakan (lemqam, temple). 

13. Aṭas n iseggasen ɣer zdat, Rebbi iḥuseb agdud n Israyil, yessɣeli-d fell-as tawaɣit meqqren akken 

i t-id-xebbren yakan lenbiya : Agdud wwint d ameṛhun ɣer Babil. 

14. Lenbiya xebbren-d daɣen s tissin n Uḥeqqi, Lmasiḥ. 

15. Azal n setta leqrun i yellan ger wasmi i yruḥ wegdud n Irayil d ameṛhun armi d talalit n Lmasiḥ, 

di tallit-a, d takemmict kan i d-iqqimen di tmurt, yerna llan daɣen ddaw uzaglu n ucengu 

abeṛṛani. 

 Leqdic 

1. Ssutret i Rebbi di tẓallit anda akk i tesxesrem di tudert-newen, anda ur teddirem ara 

akken i t-d--yenna deg wawal-is. Qqiret-ed s waya, ssutret-as awen-isemmeḥ. Ḥemdet-t 

s tdukli ɣef lemziyya d ṛṛeḥma-ines i wen-d-ifka.  

2. Ma tegrem tamawt, yettmeslay-ed dima ɣef leɛbada n iṛebbiten n lekdeb d uɛaṣi n 

wegdud n Israyil. Init-ed dacu i twalam di tmurt-nwen icudd ɣer leɛbada n wayen yexḍan 

i Rebbi. (1 Timuti 2.1-2). Ddmet lweqt di tẓallit, ẓallet ɣef tmurt-nwen d wid i tt-iḥekmen.  

3. Di Lɛahd aqdim, nwala amek Rebbi yeggar-ed iman-is, yesselḥuy lumuṛ n yegduden. Dacu 

i nezmer ad d-nelmed deg waya ɣef Rebbi ? Init-ed amek ayagi ibedel tamuɣli-nwen ɣef 

wayen iḍerrun di ddunit. Deg ussan i d-iteddun, m’ara twalim issalen, mmektited annect-

a rnut ẓallet ɣef wayen i teslam. 

 Afraq 

Di ddurt-agi, ferqet d wiyaḍ ayen i tlemdem di temsirt-agi. Tzemrem daɣen ad txedmem tamsirt-agi 

akk-d wiyaḍ. 

Gezmet tifalkiwin-agi i wakken attesxedmem di ḥekku n qeṣiṭ n Lεahed Aqdim. 

Tamsirt ❸ : Linǧilat 
Inagan i ḥeḍren, ḥkan-d ɣef tissin n Yasuɛ Lmasiḥ 

Isem : ___________________________________________ Ass : _____________________ 

Iswiyen 

1. Ad nizmir ad nessfhem snat neɣ tlata n ixebbiren n Lɛahd aqdim i d-yeḍran di Yasuɛ Lmasiḥ. 

2. Ad nefhem belli lmut akk d ḥeggu n Yasuɛ xebbren-d daɣen fell-as lenbiya di Lɛahd aqdim d 

akken d netta i d Lmasiḥ-Amsellek. 

3. Aselmed n inagan (inelmaden-imceggɛen) n Lmasiḥ aɣ-yili d afud meqqren imi i yella d 

aselmed iṣeḥḥan, d nutni daɣen i d-icehden ɣef tmettant (lmut) d ḥeggu-ines. 

4. Taẓallit ɣef iɛeggalen n twacult, lǧiran, leḥbab d wid ukud nxeddem akken ad ilin d wid 

iheggan i usmeḥses n Tira Iqedsen. 

 

 Ɣer wanda i nessaweḍ ? 

1. Dacu i d-lemdem n wayen yesɛan azal meqqren di temsirt-agi ?  

2. Dacu i d-yellan mi tferqem ayen akka i tlemdem akk-d wiyaḍ ?  

3. Dacu i d-yewwi d lfayda di tudert-nwen wayen akka i tlemdem ?  

 Ɣret Matta 1.18- 2.23 d Luqa 24.13-49.  

 Acimi i d-yefka Lmelk lameṛ i Yusef akken ad isemmi i weqcic ara d-ilalen si Meryem ‘Yasuɛ’ ? 

(Matta 1.21) 

 

 

 Amek i i ẓran yemḍebbren n lmuqeddmin d imsnawen n ccariɛa d kken Lmasiḥ ad d-ilal di 

Bitlḥem ? 

 

 

 

 

 Deg wayen akka i d-iteddun, init-ed ayen yuran di Lɛahd aqdim yella daɣen di Matta 1.18-

2.23 i yeḍran mi d-yusa Yasuɛ Lmasiḥ. Ɣef yal yiwet di tira-agi, init-ed ayen i d-yenna Lɛahd aqdim d 

wamek i yeḍra s Lmasiḥ. Ttunefken-awen-d sin n imedyaten.  

 Matta Lɛahd aqdim Ayen iḍran di Lmasiḥ 

 1.21 Ihellilen 130.8  

D netta ara ixellṣen ɣef ayen akk yexdem wegdud n Israyil. 

Yasuɛ ad isellek agdud-is si 

ddnubat-is 

 1.22,23 Icɛaya 7.14  

 

 

 

 2.5,6 Mixa 5.1 (t 2 di kra n tektabin nniḍen) 

Si Bitlḥem ad d-yeffeɣ Win ara iḥekmen ɣef Israyil. D Win 

yellan si zik, weqbel ad d-yili kullec. 

 

 2.15 Huceɛ 11.1  

Ssawleɣ i mm-i a d-yeffeɣ si Maṣer. 

 

 2.18 Irmiya 31.15  

 

 

 2.23 Ihellilen 69.8 

Axaṭer, ɣef ddemma-k i ttbibbiɣ lɛar, 

I tezga lḥecma ɣef wudem-iw. 

Icɛaya 8.23 - 9.1  

Talliyin i d-iteddun ad sburrent Ǧlili s tmannegt. Agdud 

yettidiren di ṭlam ad iwali tafat meqqren. 

Yasuɛ iɛac temẓ-ines deg yiwet 

di Naṣaret, yellan d yiwet si 

temdinin n Ǧlili. Isem-agi 

yettmettil-ed rregma d lḥecma 

 Acimi i yenna Yasuɛ i sin-nni n inelmaden deg ubrid n Σmawes "a wid urnefhim, ulawen-nwen 

qquren ugin ad amnen" ? (Luqa 24.25-27) 

 

 

 

 

 Anwa-ten i nagan, wid yellan yid-es, i d-yuder Yasuɛ di Luqa 24.46-48 ? 

 

 Anta-tent tedyanin iwumi i ḥeḍren ? 

 Acimi aya yesɛa azal i nekkni ? 

 

 

 

 

 Leqdic n zzyada 

1. Muqlet abeceṛ n Lanbiya igellan di Linjil n Maṭṭa, Ixef 1 & 2, arruted d acu id-qaren ɣef ayen 

iɛnan Lmasiḥ, ṭbiɛa-s, leqdic inn-es akw tudert-is. Mbaɛda, čaret ilmawen s wayen id fehmem 

di leqraya n Lɛahd aqdim ɣef ayen idenan Lanbiya : Icɛaya 9.1-7 ; Zakarya 11.12-14 ; Icɛaya 

42.1-7 ; Ihellilen 22 ; Icɛaya 52.13 ar 53.12 ; Hucaɛ 6.2 ; Ihelilen 2.6-12. Ma tzemrem, ɛerḍet 

ad affem asentar di Lɛahd Ajdid anda id yeḍra waya.  

TIƔAWSIWIN DI TUDERT N LMASIḤ ID-IŢŢUBECREN DI LƐAHD AQDIM 

Tebcirat n 
Lɛahed Aqdim 

Ayen id-qarent ɣef Lmasiḥ ara ad-yassen 
(Ayen id-yeḍran di tudert n Yassuɛ) 

Akemel-ines di 
Lɛahed Ajdid 

TALALIT, TBIƐA AKW D AẒẒAR-IS (ORIGINE) 

Icɛaya 7.14 Ad illal am lṭṭufan (ad-yili d amdan), acku adyili d aɣen d 
Ɛimanuil (Rebbi Ameɣlal, yid-neɣ) 

Yuḥenna 1.14 ; 
Iɣalatiyen 4.4-5 

Mixa 5.1   

Irmeya 31.15   

Icɛaya 9. 1 akw 
5-6 

  

TUDERT 

Huceɛ 11.1   

Zakaria 11.12-13   

LEQDIC 

Ihellilen 130.8   

Icɛaya 8.23 akw 
9. 1-2 

  

Icɛaya 42.1-7 Ad-yili d aẓawali, ur ixedem-ara cceṛ i yeɛdawen-is. (t.2-3)  

Ad-yesers lḥeq ɣef lqaɛa. (t.3-4) 

Ad-yili d tafat n lejnas. (t.4-6) 

Ad-yelli Allen i yedraɣalen, ad yebru i wid yeţţwaqnen. (t.7) 

Maṭṭa 12.15-21 

LMUT 

Ihellilen 22   

Icɛaya 52.13 ar 
53.12 

  

ḤEGGU 

Ihelillen 16.10   

Huceɛ 6.2   

TALLUYT AKW D LEḤKUM  

Icɛaya 9.5-6   

Ihellilen 2.6-12   

2. Ddukklet sin sin, yiwen ad yili d amasiḥi wayeḍ d win ur numin ara yebɣan ad yefhem. Win 

yellan d amasiḥ ad yemmeslay i wayeḍ ɣef tudert tajdiṭ di Lmasiḥ, ad s-yessefhem s 

tseddarin-agi i d-nwala di temsirt-agi. Ciṭuḥ n lweqt ar zdat mbeddalet imukan. Kra deg-wen 

ad-kkren ad-mmeslayen zdat n terbaɛt. 

 Leqdic 

1. Sɛeddit ciṭuḥ n lweqt deg uḥmad n Rebbi, init i Rebbi "tanmirt" ɣef awal-is yellan d tidett i-

ɣef nezmer ad nettkel, int-as daɣen "tanmirt" ɣef Yasuɛ, Lmasiḥ Amsellek i yettuweɛden. 

2. Xemmemet daɣen ɣef leḥbab-nwen, ɣef twacult-nwen, wid ixeddmen yid-wen d lǧiran-nwen 

ur 'nefhim ara tidett n Lmasiḥ', yellan ḍaɛen imi i beɛden ɣef Rebbi, akken ulawen-nsen ad 

ldin ad walin tafat n Lmasiḥ. S trebbaɛ n sin neɣ tlata, ẓallet akken Ṛṛuḥ Iqedsen ad ixdem 

deg ulawen-nsen akken ad-ilin wejden ad qeblen ayen i d-iqqar wawal n Rebbi. Deg ussan i 

d-iteddun, kemmlet taẓallit ɣef wid akk iwumi i d-ttubedren yismawen-nsen di terbaɛt-nwen. 

 Afraq 

Di ddurt-agi, ferqet d wiyaḍ ayen i tlemdem di temsirt-agi. Tzemrem daɣen ad txedmem tamsirt-agi 

akk-d wiyaḍ. 

Tamsirt ❹ : Lecɣal n yemceggɛen d tmezdayt tamezwarut 
Imceggɛen beccṛen taflest di Lmasiḥ di yal tiqernit n ddunit 

Isem : ______________________________________________ Ass : _____________________ 

Iswiyen 

1. Ad nefhem belli ayen s wayes yumeṛ Lmasiḥ inelmaden-is "ad ruḥen ad xedmen inelmaden 

di ddunit meṛṛa", d lweɛd-nni i d-yefka yakan Rebbi i Yebrahim i d-yeḍran. 

2. Ad nessenqed leqdic n wemceggeɛ Bulus ad nernu ad nefhem lferḥ i yesɛa deg ubeccer n 

Lexber n lxir i leǧnas. 

3. Ad nili d wid ittekkin deg wayen i yebɣa Rebbi ad t-ixdem, s ubeccer n Lexber n lxir akken ad 

ttubarken leǧnas n ddunit meṛṛa. 

 

 Ɣer wanda i nessaweḍ ? 

1 Dacu i d-lemdem n wayen yesɛan azal meqqren di temsirt-agi ?  

2 Dacu i d-yellan mi tferqem ayen akka i tlemdem akk-d wiyaḍ ?  

3 Dacu i d-yewwi d lfayda di tudert-nwen wayen akka i tlemdem ?  

 Ɣret deg udlis n Lecɣal 1.1-9 et 26.1-32 

 Di tallit n tmezdayt tamezwarut, imceggɛen ssawḍen taflest di Yasuɛ Lmasiḥ ɣer tɣemmar 

n ddunit. 

 Di Lecɣal n yemceggɛen 1.1-9, Yasuɛ yenna i inelmaden-is d akken ad sen-d-yettunefk Ṛṛuḥ 

Iqedsen. D acu ara xedmen m'ara sen-d-yettunef-ek ? 

 

 S imeslayen-nwen kunwi, init-ed dacu i tfehmem deg imeslayen-agi "alamma d tiqerniyin n 

ddunit". 

 

 Dacu i icudden ayen i d-inna dagi d tseddart Laṣel n ddunit 12.3, di temsirt tamezwarut ? 

 

 

 

 Imceggɛen xedmen ayen i sen-d-issuter Yasuɛ ad t-xedmen, ruḥen beccren leslak s yisem-is. 

Aṭas n yemdanen i yumnen rnan sbedden aṭas n tmezgidiwin (Lecɣal n yemceggɛen ixef 2 d wayen 

i d-itabaɛen). Amceggeɛ Bulus yura aṭas n tebratin i tmezdayin. Ad tent-naf di Lɛahd Ajdid. 
 



ANEGMU AKENNI – TAMSIRT 101 TAMUƔLI ƔEF UDLIS IQEDSEN 

16 

 Ɣret tanagit n umceggeɛ Bulus mi ibedd zdat n ugellid Agrifa di Lecɣal 26.1-32. Amek i 

ixeddem Bulus i imasiḥiyen uqbel ad iqbel Lmasiḥ di tudert-is ? (Lecɣal n yemceggɛen 26.9-11) 

 

 

 

 Amek i yuɣal umceggeɛ Bulus netta daɣen d inigi n tidett n Yasuɛ Lmasiḥ ? (Lecɣal n 

yemceggɛen 26.12-15) 

 

 

 Dacu i s-d-yenna Rebbi ad t-yexdem ? (Tiseddarin 15-18) 

 

 

 Dacu i yexdem Bulus iwakken ad d-iban yuɣ awal i Rebbi ? (Tiseddarin 19-20) 

 

 

 Dacu-t wassaɣ yellan ger wayen yuran deg udlis n Lecɣal 26.17-20 akk-d Lecɣal 1.8 ? 

 

 

 

 

 Ɣef wayen i d-yenna Bulus, dacu i d-nnan Musa d lenbiya ɣef Lmasiḥ ? (Lecɣal n yemceggɛen 

26.22-23) 

 

 

 Dacu i yebɣa i d leqsed n umceggeɛ Bulus mi yemmeslay i ugellid Agrifa, Fistus d wid akk 

yellan din mi iɛedda di ccreɛ ? (Lecɣal n yemceggɛen 26.28-29) 

 

 

 Leqdic n zzyada 

1. Walit di tfidyutin-agi timecṭaḥ i d-ittbegginen amek i yewweḍ Linǧil ɣer yal tiqernit n ddunit 

seg wasmi i tebda tmezdyat tamezwarut ar ass-a. (Nesḥassef imi Linǧil ur yettubeccer ara di 

tmura n cinwa a Kurya n wenẓul!) : Tavidyut 1 – Tavidyut 2 

Rnut init tanmirt i Rebbi ɣef wid akk yumen s Lmasiḥ i ibeccren Linǧil di yal lqern, ẓallet daɣen 

ɣef tmura i mazal ur slint ara s Linǧil.  

https://www.youtube.com/watch?v=BJ0dZhHccfU
https://www.youtube.com/watch?v=9h0zTWHQGP4

2. Amek i d-iwweḍ Linǧil ɣer tmurt-nwen d taddart-nwen ? Ḥkut wway gara-wen amek i tebda 

tmezdayt-nwen ? Ḥemdet Rebbi imi di tmurt-nwen tettubarek akka.  

 Leqdic 

1. Ḥkut i wiyaḍ amek i tumnem s Lmasiḥ. Init "tanmirt" i Rebbi ɣef wid i wen-d-immeslayen ɣef 

Lmasiḥ. 

2. Kunwi yellan d imasiḥiyen, tettunefk-awen-d daɣen tezmert n Ṛṛuḥ iqedsen akken ad tilim d 

inagan n Yasuɛ Lmasiḥ (Lecɣal n yemceggɛen 1.8). Init-ed amek ara tilim d inagan n Yasuɛ di 

tmeddurt-nwen n yal ass ? 

3. Init-ed ma yella temmugrem-d iɛewwiqen akken i ten-id-mmugren imasiḥiyen imezwura ? 

Dacu i d-tlemdem deg wayen akka i tɛacem ? Daɣen amek ayen akka i tlemdem ass-a izmer 

awen-ifk afud di tegnatin-agi iweɛren ? 

4. Bḍut iman-nwen ɣef sin neɣ ɣef tlata, ẓallet i tikelt nniḍen ɣef wid iɣef teẓullem yakan ddurt 
iɛeddan. Ssutret i Rebbi ad wen-d-ifk tignatin akken ad sen-temmeslayen ɣef Linǧil ad t-
fehmen. Ẓallet akken ulawen-nsen "ad ḥerrken deg-sen mi ara sen-temmeslayen ɣef Tira 
iqedsen". Kemmlet taẓallit fell-asen deg ussan i d-iteddun. 

 Afraq 

Di ddurt-agi, ferqet d wiyaḍ ayen i tlemdem di temsirt-agi. Tzemrem daɣen ad txedmem tamsirt-agi 

akk-d wiyaḍ. 

Tamsirt ❺ : Tibratin 

Aselmed i Tmezdayt 

Isem : ______________________________________________ Ass : _____________________ 

Iswiyen 

1. Ad nefhem iswi n uṣaḍuf d wazal i tesɛa teflest d ṛṛeḥma n Rebbi i d-yefka i leslak-nneɣ. 

2. Ad nefk azal iwulmen i Tamezdayt tamaḍalt, tawacult tunnigt n yellan d tarwa n Rebbi. 

3. Ad nesɛu afud s tnekkit tamaynut i ɣ-d-ittunefken imi nuɣal d "tarwa n Yebrahim" s teflest. 

Ad nernu ad nefreḥ s lbarakat ara d-newṛet di Lmasiḥ ; ad nili d wid ara yizmiren ad d-

nessfhem kra si lbarakat-agi.  

4. Ḥemdet Rebbi ɣef tdukli yellan gara-neɣ s wid yumnen s Lmasiḥ, ilaq tadukli-agi ad timɣur 

gara-neɣ. 

 

 Ɣer wanda i nessaweḍ ? 

1. Dacu i d-lemdem n wayen yesɛan azal meqqren di temsirt-agi ?  

2. Dacu i d-yellan mi tferqem ayen akka i tlemdem akk-d wiyaḍ ?  

3. Dacu i d-yewwi d lfayda di tudert-nwen wayen akka i tlemdem ?  

 Ɣret di tebṛatt At Galasia 3.6-29 d At Ifasus 2.11-22. 

 Aniwi i d tarwa n Yebrahim n ṣṣeḥ, amek i yuɣalen si ccetla-ines ? At Galasia 3.6-7,26-29) 

 

 

 

 Dacu i d-nnant Tira ɣef wamek ara yerr Rebbi d iḥeqqiyen imdanen, s teflest mačči s wayen 

xeddmen ? (At Galasia 3.6-12) 

− Taseddat 6 (walit Laṣel n ddunit 15.6) :  

 

− Taseddart 8 (walit Laṣel n ddunit 12.3) :  

 

− Taseddart 10 (walit Asmekti 27.26) :  

 

− Tassedart 11 (walit Ḥabaquq 2.4) : 

 

 Anta i d ‘ccetla’ n Yebṛahim s wayes i ttubarken akk leǧnas ? (At Galasia 3.16-19) 

 Ayɣer i ɣ-d-ifka Rebbi asaḍuf (Ɛecra n lumuṛat, atg.) ? (At Galasia 3.19-24) 

 

 

 

 

 

 Ɣret At Galasia 3.26-29 d At Ifasus 2.11-22.  

 D acu-t ẓẓerb yellan ger yemdanen di tallit tamezwarut n tmezdayt ? 

 

 

 

 Amek i zemren yemdanen yemxalafen di yal aḥric n tudert-nsen ad ddukklen di Lmasiḥ ? 

 

 

 

 

 

 Ɣef wakken i d-nnant tseddarin-agi, d acu i sɛan d lfayda wid yellan di Lmasiḥ ? 

 

 

 

 

 

 

 

 

 

 Leqdic n zzyada 

1. Ccnut yiwen n ccna n ucekkeṛ i d-yettbegginen tadukli-nneɣ di Lmasiḥ, amedya : 

− Aqlaɣ nezzi-d d agraw 

− Yid-ek neddukel 

− Aqli-yin rziɣ-d ɣr-ek  

2. Walit tafidyutt-agi n yiwen n ccna n lḥemd, wid i t-yecnan kkan-d si tmura yemxalafen: 

Syin akin, ḥemdet Rebbi ɣef tdukli-nneɣ di Lmasiḥ ɣas akken nemxalaf deg idles, di tutlayt 

neɣ deg ixemmimen. Ḥemdet Rebbi ɣef tdukli-nneɣ di Lmasiḥ i d-yekkan nnig n yedles, n 

tmetti neɣ n tsertit. 

https://www.youtube.com/watch?v=A2XZu1u9RqM
https://www.youtube.com/watch?v=fHgHp_6eVx8
https://www.youtube.com/watch?v=vqQP1IQA3Yo
https://www.youtube.com/watch?v=LpcvT7K6U3g
https://www.youtube.com/watch?v=LpcvT7K6U3g

Leqdic 

1. Ma nuɣal d iḥeqqiyen s teflest, taḥeqqit-nneɣ ur tezmir ara a d-tas seg usaḍuf, d acu ara

ibeddel waya deg wassaɣ-nneɣ akk-d Rebbi ? 

2. Ẓallet Ɣef iɣeblan-agi akken ad ɣlin s yisem n Lmasiḥ, ẓallet daɣen akken ad d-tili tdukli

meqqren ger wid yellan d imasiḥiyen. 

3. Ssutret i Rebbi di tẓallit ad wen-d-isken ma llan wid ur nelli ara yid-wen, di twacult n Rebbi,

wid i tḥeqrem neɣ i terram di ṭṭerf, wid i kun-ixulfen di tutlayt-nwen neɣ i ixuṣṣen di kra. Init 

aya i Rebbi, ssutret-as ad wen-isemmeḥ, ad kun-iɛiwenn ad tbeddlem tamuɣli ar ɣur-sen 

akken ad twalim belli ula d wiyaḍ sɛan yiwen n wazal di Lmasiḥ. 

 Asnilles n weḥric 101 

Ɛiwdet leqraya i temsirin n weḥric-agi, sain akin, ddukklet, xedmet-ed yiwen n wunuɣ ara d-

ibeggnen ayen akk i tfehmem ; deg-s ad d-tinim lfayda i win-d-yewwi di tudert-nwen. 

Afraq 

Di ddurt-agi, ferqet d wiyaḍ ayen i tlemdem di temsirt-agi. Tzemrem daɣen ad txedmem tamsirt-agi 

akk-d wiyaḍ. 

